
Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 

doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 

doktori, professor, O‘zbekiston milliy universiteti; 

arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. This article analyzes the role of lexical units in the creation of images and symbols in the Uzbek and 
English languages. Language is not only a means of communication but also a powerful tool for conveying cultural 
and spiritual values through imagery and symbolism. The study explores how metaphors, metonymy, 
phraseological units, and symbolic expressions are used in both languages to construct semantic depth. It 
compares the specific cultural and linguistic features of Uzbek and English that shape how images and symbols 
are formed. Particular attention is paid to the challenges of translation, such as semantic loss or misinterpretation 
of symbolic meanings across languages. The article aims to identify and analyze the functional capacity of these 
lexical units, revealing the national identity reflected through linguistic imagery. This comparative approach 
highlights the richness and diversity of expressive means in both languages and contributes to a better 
understanding of intercultural linguistic communication. 

Keywords: lexical units, image, symbol, metaphor, figurative expressions, phraseological units, semantics, cultural 
mindset, stylistics, translation challenges, English language, Uzbek language, symbolic meaning, linguistic devices, 
national identity. 

OʻZBEK VA INGLIZ TILLARIDA LEKSIK BIRLIKLAR OBRAZ VA RAMZLARNI 
YUZAGA KELTIRUVCHI VOSITALAR 

Joʻraqulova Rayhon Xolboyevna 
Denov Tadbirkorlik Va Pedagogika Universiteti 
Yevropa, Amerika Va Avstraliya Xalqlari Tili Va Adabiyoti Ixtisosligi Tayanch Doktoranti 

Annotatsiya. Ushbu maqolada oʻzbek va ingliz tillaridagi leksik birliklarning obraz va ramzlarni shakllantirishdagi 
roli tahlil etiladi. Til — nafaqat aloqa vositasi, balki madaniy-maʼnaviy qadriyatlar aks etgan obrazlar va timsollarni 
yaratish vositasidir. Maqolada metafora, metonimiya, frazeologizmlar, ramziy birliklar, timsollar orqali har ikki 
tilning semantik imkoniyatlari ochib beriladi. Oʻzbek va ingliz xalqlarining mentalitetiga xos maʼno qatlamlari va 
obraz yaratish usullari qiyosiy tahlil qilinadi. Shuningdek, lingvistik va madaniy kontekstda bunday birliklarning 
tarjima jarayonidagi semantik noaniqliklari, ramziy ifodalarni izohlashdagi murakkabliklar ham koʻrib chiqiladi. 
Maqola oʻzbek va ingliz tillaridagi milliy rang-baranglikni ifodalovchi leksik vositalarni aniqlash, ularning 
funksional imkoniyatlarini ochib berish va oʻzaro uygʻunlikda tahlil qilishga qaratilgan. 

Kalit soʻzlar: leksik birliklar, obraz, ramz, metafora, timsollar, frazeologizmlar, semantika, madaniy tafakkur, 
stilistika, tarjima muammolari, ingliz tili, oʻzbek tili, ramziy maʼno, til vositalari, milliy oʻziga xoslik. 

DOI: https://doi.org/10.47390/SPR1342V5SI5Y2025N32  

Kirish. Til insoniyat tafakkuri, madaniyati va ongining muhim ifoda vositasi boʻlib, u 

orqali nafaqat muloqot amalga oshiriladi, balki xalqning tarixiy xotirasi, urf-odati, anʼanalari, 

dunyoqarashi va maʼnaviy qadriyatlari ham aks ettiriladi. Har bir tilning leksik tizimi oʻziga xos 

obraz va ramzlar tizimini vujudga keltiradi. Til birliklari, ayniqsa, leksik birliklar – yaʼni soʻzlar, 

barqaror iboralar, frazeologik birikmalar, metafora, metonimiya va boshqa semantik vositalar 

tilda obraz va timsollarni yaratishning asosiy manbalaridan biridir. Obrazlilik — bu til orqali 

berilayotgan axborotga estetik va hissiy tus berish vositasi boʻlib, ramz esa koʻproq chuqur, koʻp 

qatlamli maʼnoni ifodalovchi element sifatida xizmat qiladi. Oʻzbek va ingliz tillarining lingvistik 

xususiyatlari, tarixiy shakllanish jarayoni, madaniy konteksti va xalqona tafakkur shakllari 

farqli boʻlishiga qaramay, har ikkala tilda ham obraz va ramzlarni ifodalovchi leksik birliklar 

keng qoʻllaniladi. Ushbu vositalar til egasining hayot tarzini, qadriyatlar tizimini va dunyoni 

idrok etish modelini ochib beradi. Ayniqsa, frazeologizmlar va metaforik ifodalarning har bir til 

uchun milliy xususiyatga ega boʻlishi, tarjima jarayonida muayyan semantik yoʻqotishlar yoki 

moslashtirish zaruratini tugʻdiradi. Mazkur maqolada oʻzbek va ingliz tillaridagi leksik birliklar 

orqali qanday obraz va ramzlar yuzaga kelishi, ularning lingvistik va madaniy asoslari, 

shuningdek, qiyosiy tahlil asosida oʻzaro umumiylik va farqlar aniqlanadi. Mavzuning 

dolzarbligi til va tafakkur uygʻunligini oʻrganish, madaniyatlararo muloqotni chuqur anglash 

hamda tarjima amaliyotida ramz va obrazlarning toʻgʻri talqin etilishi bilan bevosita bogʻliqdir. 

Adabiyotlar va metodik tahlil. Tadqiqot mobaynida oʻzbek va ingliz tillarida obraz va 

ramzlarni yuzaga keltiruvchi leksik birliklarning semantik-strukturaviy xususiyatlari chuqur 

oʻrganildi. Bu jarayonda tilshunoslik, tarjimashunoslik va madaniyatlararo kommunikatsiyaga 

oid fundamental manbalar asos qilib olindi. G. Lakoff va M. Johnson tomonidan ilgari surilgan 

metafora nazariyasi obrazlilikning kognitiv asoslarini tushunishda muhim nazariy zamin boʻlib 

xizmat qildi. Ularning taʼkidlashicha, metaforalar nafaqat tildagi bezak unsurlari, balki inson 

tafakkurining strukturaviy qismidir. Masalan, “hayot — sayohat” singari metafora har ikki tilda 

uchraydi, biroq ularning madaniy talqini farqlidir [1]. D. A. Cruse oʻzining semantika va 

pragmatikaga oid tadqiqotlarida leksik birliklarning konnotativ, denotativ va stilistik 

qatlamlariga alohida eʼtibor qaratgan. Aynan shu asosda frazeologizmlarning ramziy mohiyati 

va ularning kontekstual talqinlari oʻrganildi [2]. Oʻzbek tilidagi frazeologizmlar boʻyicha  

G. Abdullayeva va A. Mamajonovning ishlari asos qilib olindi. Ular oʻzbek xalq ogʻzaki ijodi va 

milliy madaniyatida timsollikning shakllanishiga oid misollarni tahlil qilib, “yuragi tosh”, 

“qulogʻiga qum solmoq”, “koʻngli yorishmoq” kabi iboralarni semantik jihatdan tasniflaganlar 

[3;4]. Shuningdek, P. Kussmaul tarjimashunoslikda frazeologik birliklarni adekvat tarjima 

qilish boʻyicha metodik yondashuvlarni ishlab chiqqan. U tarjimada ramziy ifodalarni aynanlik 

emas, balki funksional muvofiqlik asosida talqin qilish zarurligini taʼkidlaydi [5].  

U. Yusupovning tadqiqotlari esa tarjimada interferensiya va madaniy tafovutlarning til 

birliklariga taʼsiri haqida qimmatli maʼlumotlar beradi. Aynan uning asarlarida oʻzbek tilidagi 

obrazlar ingliz tiliga koʻchirilganda qanday semantik siljishlar sodir boʻlishi mumkinligi 

misollar asosida koʻrsatilgan [6]. D. Crystal va M. Halliday esa leksik birliklarning nutqdagi 

funksional roli va tildagi timsoliy tuzilmalarning ijtimoiy va psixologik asoslarini aniqlashga 

yordam bergan. Ularning funksional tilshunoslik yondashuvlari orqali har ikki til tizimidagi 

timsoliy birliklarning kommunikativ vazifalari tahlil qilindi [7;8]. D. Normurodovning oʻzbek 

tilida obraz ifodalari va ramzlarning vujudga kelishida urf-odat, diniy-maʼnaviy tasavvurlar va 

estetik tushunchalar qanday rol oʻynashi haqida bergan mulohazalari ham tahlilga asos  

boʻldi [9]. 

Natijalar va muhokamalar. Tadqiqot davomida oʻzbek va ingliz tillaridagi leksik 

birliklarning obraz va ramz yaratishdagi oʻrni, ularning semantik va madaniy xususiyatlari 

tahlil qilindi. Tahlillar shuni koʻrsatdiki, har ikkala til ham obrazlilik va ramziylik jihatidan boy 

imkoniyatlarga ega boʻlib, bu xususiyatlar asosan metafora, metonimiya, frazeologizmlar va 

timsollar orqali ifodalanadi[10]. Oʻzbek tilida ramziy maʼno koʻproq xalq ogʻzaki ijodi, diniy 

tasavvurlar va milliy qadriyatlar bilan bogʻliq boʻlsa, ingliz tilida bu hodisa tarixiy, adabiy va 

ijtimoiy kontekstda namoyon boʻladi. Frazeologik birliklarning ramziy mohiyatini tahlil qilish 

orqali shuni aniqlash mumkinki, ayrim birikmalar har ikki tilda mazmun jihatidan oʻxshash 

boʻlsa-da, ularning tasviriy ifoda shakllari va madaniy asoslari turlicha. Masalan, oʻzbek tilidagi 

“yuragi tosh” iborasi ingliz tilida “heart of stone” bilan mos keladi, biroq bu ikki ifodaning 

emotsional yuklamasi va ishlatilish doirasi bir-biridan farq qilishi mumkin.[11.12] 

Muhokamalar shuni koʻrsatadiki, leksik birliklar orqali yuzaga keladigan obraz va ramzlar faqat 

tilga emas, balki xalqning milliy mentalitetiga, tarixiy tajribasiga va axloqiy meʼyorlariga ham 

bevosita bogʻliq. Tarjimada esa ushbu birliklarning toʻgʻri talqin etilishi, ularning madaniy 

konnotatsiyasini hisobga olish nihoyatda muhimdir. Chunki obraz va ramzlarni oʻz holicha 

tarjima qilish ularning chuqur maʼnosini yoʻqotib qoʻyish xavfini tugʻdiradi. Shuningdek, 

lingvistik tahlillar tasdiqladiki, har ikki tilda ham ramziy leksik birliklar xalqning hayotiy 

tajribasi va dunyoqarashining inʼikosi sifatida til vositasida mustahkam joy egallagan. Shuning 

uchun bu turdagi birliklar til oʻrganishda, tarjimada va madaniyatlararo kommunikatsiyada 

alohida eʼtiborni talab qiladi. Olib borilgan tadqiqotlar asosida oʻzbek va ingliz tillarida obraz 

va ramzlarni shakllantiruvchi leksik birliklarning semantik-strukturaviy jihatlari hamda 

ularning madaniy-pragmatik funksiyalari aniqlab berildi.[13] Leksik birliklar — ayniqsa, 

metafora, metonimiya, frazeologik birikmalar va boshqa figurativ vositalar — tildagi tasviriylik, 

timsollilik va ramziy ifodaning uzviy tarkibiy elementi sifatida namoyon boʻlishi tasdiqlandi. 

Oʻzbek tilida obraz va ramziy qatlamlar koʻproq milliy ong, xalq ogʻzaki ijodi, urf-odatlar va 

diniy-estetik qadriyatlar bilan chambarchas bogʻliq ekani aniqlandi. Ingliz tilida esa bunday 

birliklar tarixiy-ijtimoiy kontekst, adabiy anʼanalar va individual ekspressivlik asosida 

shakllangan boʻlib, ramz va obrazlar mantiqiy-assotsiativ asosda rivojlanadi. Frazeologizmlarni 

qiyosiy tahlil qilish orqali, yuzaki semantik oʻxshashliklarga qaramay, ularning konnotativ yuki, 

stilistik roli va madaniy semiosferadagi pozitsiyasi mutlaqo turlicha boʻlishi aniqlangan. Misol 

uchun, oʻzbek tilidagi “yuragi tosh” iborasi va ingliz tilidagi “heart of stone” ifodasi denotativ 

jihatdan bir-biriga yaqin boʻlsa-da, ularning emotsional registri va kommunikativ funksiyalari 

kontekstga qarab sezilarli darajada farq qiladi.[14] Obraz va ramzlarni yuzaga keltiruvchi 

leksik birliklar nafaqat til tizimining komponentlari, balki madaniy kod sifatida ham muhim 

ahamiyat kasb etadi. Ular milliy identitetni ifodalovchi semantik konstruksiyalar boʻlib, ayniqsa 

tarjima jarayonida ularning madaniy-maʼnoviy qatlamlarini anglash va toʻgʻri talqin qilish 

zarur. Aks holda, leksik birliklar orqali uzatiladigan ramziy mazmunlar buzilishi, semantik 

adekvatlikning yoʻqolishiga olib keladi. Har ikki til tizimi ramziy ifoda vositalari jihatidan 

serqirra boʻlib, ular xalqning estetik qarashlari, mentaliteti va ijtimoiy ongining aksidir. Ushbu 

birliklar tilshunoslik, tarjimashunoslik va madaniyatshunoslik sohalari uchun chuqur nazariy 

va amaliy ahamiyat kasb etadi. [15.16] 

Xulos. Oʻzbek va ingliz tillaridagi leksik birliklarning obraz va ramzlarni yuzaga 

keltirishdagi funksional vazifasi tahlili, ushbu ikki tilning madaniy, tarixiy va mental 

xususiyatlarini aks ettiruvchi muhim jihat ekanini koʻrsatdi. Tadqiqot jarayonida 

aniqlanishicha, leksik birliklar – ayniqsa frazeologik ifodalar, metaforik vositalar va timsollar – 

tilshunoslikda nafaqat nutqiy bezak, balki xalqning dunyoqarashi, qadriyatlari, urf-odatlari, 

psixologiyasi va estetik tafakkurini ifodalovchi kuchli vosita sifatida maydonga chiqadi. Ingliz 

tilida ramzlar koʻproq universal va global xarakter kasb etsa, oʻzbek tilida esa ular milliylik, 

mentalitet va tarixiy tajribalar bilan bevosita bogʻliq. Jumladan, ingliz tilidagi “a white dove” (oq 

kaptar) tinchlik timsoli sifatida xalqaro kontekstdagi tasavvur bilan uygʻunlashgan boʻlsa, 

oʻzbek tilidagi “koʻngli yorishmoq” yoki “koʻz tegmoq” kabi iboralar faqatgina oʻziga xos milliy 

obrazlilikni ifodalaydi. Shuningdek, ramziy va obrazli ifodalarning tarjima jarayonida yuzaga 

keladigan semantik siljishlar, konnotatsiyalar farqi va madaniy intertekstuallik ham ushbu 

mavzuning dolzarbligini yanada oshiradi. Bu jihatlar tarjima nazariyasi, til oʻrgatish metodikasi 

hamda madaniyatlararo kommunikatsiyada alohida ahamiyat kasb etadi. Xulosa qilib aytganda, 

oʻzbek va ingliz tillaridagi obraz va ramzlarni yuzaga keltiruvchi leksik birliklarning lingvistik 

va madaniy tahlili orqali ikki xalq til tafakkuridagi umumiylik va farqlar chuqur ochib beriladi. 

Bu esa nafaqat lingvistik, balki sotsiomadaniy tadqiqotlar uchun ham keng imkoniyatlar ochadi. 

